
Shri Matripanchakam

ಶ್ರೀಮಾತೃಪಂಚಕಂ 2

ಶ್ರೀಮಾತೃದೇವತಾಚರಣೇಭ್ಯೋ ನಮಃ .
ಅಹೋ ಮಾತರ್ನಿತ್ಯಂ ತವ ತು ಮಹಿಮಾ ವೇದಕಥಿತಃ
ಪುರಾಣಾದೌ ಸಿದ್ಧಃ ಖಲು ಜಗತಿ ಜಾಗರ್ತಿ ಪರಮೇ .

ಅತೋ ವೈ ಮಚ್ಚಿತ್ತೇ ದೃಢಮಿತಿ ಪರಂ ಜಾತಮನಿಶಂ
ಕುಪುತ್ರೋ ಜಾಯೇತ ಕ್ವಚಿದಪಿ ಕುಮಾತಾ ನ ಭವತಿ .. 1..

ಅಹಂ ದೀನಃ ಪುತ್ರಸ್ತವಚರಣಸೇವಾವಿರಹಿತಃ
ಪರಂ ತ್ವದ್ದ್ರವ್ಯಾಣಾಮಪಹರಣಕರ್ತಾ ಶಠಮತಿಃ .
ತಥಾಽಽಪ್ಯಾಽಽರ್ಯೇ ಪಾಲ್ಯಸ್ತ್ವಿತಿ ಜನನಿ ಸಂವೀಕ್ಷ್ಯಪದವೀಂ
ಕುಪುತ್ರೋ ಜಾಯೇತ ಕ್ವಚಿದಪಿ ಕುಮಾತಾ ನ ಭವತಿ .. 2..

ಇದಾನೀಂ ಪರ್ಯಂತಂ ಸ್ವಜನನಾಥಾರಭ್ಯ ಕುಧಿಯಾ
ಸಮಾಸ್ಲಿಷ್ಟೇನಾಹೋ ಜನನಿ ನು ನ ಬುದ್ಧಂ ತವಮಹಃ .
ತಥಾಽಪ್ಯಂಬಪ್ರೇಮ್ಣಾ ಮಮ ಹಿತವಿಧಿಂ ಚೇಚ್ಛಸಿ ಯತಃ
ಕುಪುತ್ರೋ ಜಾಯೇತ ಕ್ವಚಿದಪಿ ಕುಮಾತಾ ನ ಭವತಿ .. 3..

ಮಯಾ ಗರ್ಭಾಽಽವಾಸಾತ್ ಕ್ವಚಿದಪಿ ಸಕೃನ್ನೈವ ಸುಖಿತಾ
ಪರಂ ತ್ವಂ ಕ್ಲೇಶಾನಾಮಯಿ ಜನನಿಪಾತ್ರಂ ಬತಕೃತಾ .

ತಥಾಪ್ಯೇಷಾ ಚಿತ್ತೇ ಮಮ ವಸತಿ ವಿಶ್ವಾಸಪದಯೀ
ಕುಪುತ್ರೋ ಜಾಯೇತ ಕ್ವಚಿದಪಿ ಕುಮಾತಾ ನ ಭವತಿ .. 4..

ಕದಾಚಿತ್ಸೇವಾ ತೇ ಜನನಿ ಖಲಚಿತ್ತೇನ ಹಿ ಮಯಾ
ಕೃತಾ ನೋ ಸದ್ವಾಕ್ಯೈರಪಿ ಕಿಮುತ ಶಾಸ್ತ್ರೀಯ ವಿಧಿನಾ .

ತಥಾಪ್ಯಾರ್ಯೇ ಮಾತಃ ಕ್ವಚಿದಪಿ ನ ರುಷ್ಟಾ ಮಯಿಯತಃ
ಕುಪುತ್ರೋ ಜಾಯೇತ ಕ್ವಚಿದಪಿ ಕುಮಾತಾ ನ ಭವತಿ .. 5..

ಶ್ರೀಮಾತೃಪಂಚಕಮಿದಂ ರಚಿತಂ ಸುಪದ್ಯೈ-
ರ್ದುರ್ಗಾಽಭಿಧೇನ ಕವಿ-ನಂದಕಿಶೋರಜೇನ .

ಯೋಮಾತೃಪೂಜನಮನುಪ್ರಪಠೇತ್ಸುಪುತ್ರ-
ಸ್ತಸ್ಯಾಶು ತುಷ್ಯತಿ ಹರಿಃ ಸಕಲಾರ್ತಿಹಂತಾ .. 6..

ಇತಿ ಶ್ರೀಮಾತೃಪಂಚಕಂ ಸಂಪೂರ್ಣಂ ..

